
Efni: Umsögn um frumvarp til laga um breytingu á almennum hegningarlögum nr. 
19/1940 (kynferðisbrot), 241. mál.

Allsherjar- og menntamálanefnd Alþingis hefur sent Ákærendafélagi Íslands til umsagnar 
frumvarp til laga um breytingu á almennum hegningarlögum nr. 19/1940 (kynferðisbrot).

Ákærendafélag Íslands styður frumvarpið og telur rétt að hækka refsirammann fyrir þau brot 
sem tilgreind eru í 210. gr. a almennra hegningarlaga nr. 19/1940. Er það að mati 
Ákærendafélags Íslands nauðsynlegt til að ná betur yfir grófleika efnisins sem og þann mikla 
fjölda mynda, myndskeiða eða annars konar efnis, sem kann að finnast hjá einum einstaklingi 
en tækniþróunin hefur orðið þess valdandi að sífellt auðveldara er að geyma og dreifa miklu 
magni barnaníðsefnis en áður var. Þá hefur eftirspurn og framboð á barnaníðsefni í rauntíma 
færst í aukana, þ.e.a.s. áhorfandinn getur fylgst með á meðan verið er að brjóta gegn barni. 
Þannig gæti sá sem eingöngu skoðar slíkt efni, sbr. 2. mgr. 210. gr. a, einnig gerst sekur um 
stórfellt brot verði unnt að sanna að hann hafi sérstaklega stuðlað að brotinu með eftirspurn 
sinni.

Það er jákvætt að loks komi sérstök ítrekunarheimild varðandi þessi brot en það er ekki 
óalgengt að sömu einstaklingar verði ítrekað uppvísir að broti gegn 210. gr. a. almennra 
hegningarlaga nr. 19/1940.

F.h. Ákærendafélags Íslands

